
HAZ-ZABBAR
Citta’ Hompesch

MINUTI
Laqgha tal-Kunsill Lokali Haz-Zabbar
IS-SEBA’ LEGISLATURA

Laqgha Numru 498

It-Tnejn 20 t’ Awwissu, 2018

I1-Kunsill Lokali Haz-Zabbar iltaqa’ fl-Uffi¢ju Amministrattiv tieghu li jinsab fl-indirizz
Centru Civiku, Triq i¢-Cawsli, Haz-Zabbar, fis-6.00 ta’ filghaxija.

PREZENTI:

Marc Vella Bonni¢i — Sindku
Mark Grech — Vici-Sindku
Joseph Buttigieg — Kunsillier
John J Pace — Kunsillier
Joseph Vella — Kunsillier
Brian Spiteri — Kunsillier
Anna Calleja — Kunsilliera
Joseph Agius — Kunsillier
Roderick Vella — Kunsillier
Julian Paul Scicluna — Kunsillier
Joseph Bonnici — Kunsillier

ASSENTI b’APOLOGIJI

Ma kien hemm hadd assenti

UFFICJAL PREZENTI:

Ranier Busuttil — Agent Segretarju Ezekuttiv
MINUTI

Is-Sindku ppresieda I-laggha.

498.1  Qari tal-ittri ta’ apologiji
498.1  Ma kienx hemm ittri ta’ apologija.
498.2  Kunsiderazzjoni u Approvazzjoni tal-Minuti

498.2.1 Il-minuti tal-497 laqgha gew unanimament approvati fuq proposta tas-Sur
Joseph Agius li giet issekondata mis-Sur Roderick Vella.

498.3 Komunikazzjoni mis-Sindku

498.3.1 L-Agent Segretarju Ezekuttiv qal illi I-kumpanija Malta Textile Recycling uriet
l-interess i tqieghed textile recycling bins f"Haz-Zabbar. L-Agent Segretarju
Ezekuttiv zied jghid illi I-kumpanija Malta Textile Recycling kienet lesta li toffri
€20 ghal kull textile recycling bin 1i jitpogga fil-lokalita.

498.3.2 1I-Vici-Sindku talab sabiex il-Kunsill jitlob parir lill-Asso¢jazzjoni tal-Kunsilli
Lokali qabel ma jilga’ it-talba tal-kumpanija Malta Textile Recycling. Fuq
proposta tal-Vic¢i-Sindku 1i giet issekondata mis-Sindku, il-Kunsill qabel
unanimament It ma jacéettax H-talba tal-kumpanija Malia Textile Recveling

jzomm din it-talba pendenti sakemm jinghata l-parir. (Emendati)

498.3.3 Is-Sindku nforma lill-Kunsill illi kien ir¢ieva korrispondenza minghand i¢-
Centru Malti tal-Arbitragg dwar seduta li ser issir b’konnessjoni mat-talba ghall-
hlas 1i ged issir mis-Sur Matthew Galea relatata mal-hsara li ghamel fil-vettura
tieghu fi Triq i¢-Cimiterju kantuniera ma’ Triq il-Figel, Haz-Zabbar. Is-Sindku
qal illi kien ghadda din il-korrispondenza lill-avukat tal-Kunsill.

498.3.4 Is-Sindku qal li kellu laggha mal-kumitat tal-Ghaqda Madonna tal-Grazzja
Banda San Mikiel u giet diskussa 1-possibilita li ssir maratona ta’ 5 kilometri u
maratona ta’ 3 kilometri £ Haz Zabbar nhar il-Hadd 26 t* Awwissu 2018 bil-
kollaborazzjoni mal-Kunsill. Fuq proposta tas-Sindku li giet issekondata mis-Sur
Julian Paul Scicluna, il-Kunsill qabel unanimament li jorganizza din l-attivita
flimkien mal-ghaqda, liema spiza m’ghandhiex te¢cedi l-ammont ta’ €3,000.

498.3.5 Fuq proposta tas-Sur Brian Spiteri li giet issekondata mis-Sur Joseph Buttigieg,
il-Kunsill gqabel unanimament li jorganizza 1-Kunc¢ert Strumentali fl-okkazjoni tal-
Festa tal-Madonna tal-Grazzja bil-kollaborazzjoni mal-Ghaqda Madonna tal-
Grazzja, Banda San Mikiel nhar il-Hadd 2 ta’ Settembru 2018 fuq il-plancier
f’Misrah is-Sliem, liema spiza m’ghandhiex te¢cedi I-ammont ta’ €1,164.

498.3.6 Fuq proposta tas-Sindku li giet issekondata mis-Sur John J Pace, il-Kunsill
qabel unanimament li jinxtraw zewg strumenti muzikali sabiex jintuzaw mill-
istudenti waqt il-korsijiet tal-muzika ‘Skola Banda’, liema spiza m’ghandhiex
teccedi l-ammont ta’ €2,000.

498.3.7 Fuq proposta tas-Sindku li giet issekondata mis-Sur Julian Paul Scicluna, il-
Kunsill gabel unanimament li s-Sur David Grech jiknes u jbattal id-dustbins ta’
Gnien il-Kunsill, Gnien Tamara Psaila u Gnien il-Mistrieh mit-Tnejn sas-Sibt ghall-
prezz ta’ €25 kuljum.

498.3.8 Is-Sindku nforma lill-Kunsill illi s-Sur Alfred Buhagiar beda jahdem mal-
Kunsill taht 1-iskema Community Work Scheme.

498.4 II-Festa "Haz-Zabbar

498.4.1 Is-Sindku tkellem dwar il-preparamenti ghall-festa u qal illi 1-kazini ser ikunu
qed jigu nfurmati dwar il-gbir tal-iskart matul il-granet tal-festa. Is-Sindku qal
ukoll illi kienu saru diskussjonijiet dwar it-tindif li ser isir mill-kuntrattur
responsabbli mill-gbir tal-iskart domestiku sabiex jigi assigurat illi matul ic-
¢elebrazzjonijiet ikun hemm indafa fit-toroq tal-lokalita. Is-Sindku gal ukoll illi
kienu ser jinkrew mobile toilets u ser jitpoggew f’postijiet differenti f'Haz-
Zabbar.

498.4.2 Is-Sindku tkellem dwar il-permessi ghal tqeghid ta’ posti u kjosks fil-jiem tal-
festa u qal illi fis-16 t’Awwissu, 2018 kienu bdew jinhargu l-permessi. Is-Sindku
zied jghid illi 1-permessi ghal tqeghid ta’ posti u kjosks kienu qed jinhargu bhas
snin precedenti.

498.4.3 Is-Sur Joseph Agius staqsa jekk il-Kunsill kienx qed jitlob lill-bejjiegha
jipprovdu kopja tac-certifikat mahrug mid-Direttorat tal-Ambjent u s-Sahha, mill-
Health Certification and Consultation Unit fejn juri li 1-applikant, huwa approvat
u certifikat li jista’ jbiegh l-ikel. Is-Sindku qal illi l-applikanti kienu qed
jiffirmaw dikjarazzjoni li ghandhom certifikat i juri li jistghu jbieghu I-ikel.

498.4.4 Is-Sinjura Anna Calleja talbet sabiex jitpoggew iktar bins fi Gnien il-Kunsill
matul il-jiem tal-festa.

498.4.5 Dwar ir-riceviment tal-festa li ser isir nhar il-Gimgha 31 t’Awwissu 2018 fis-
7.30 ta’ filghaxija fié-Centru Civiku, il-Kunsill fuq proposta tas-Sur John J Pace li
giet issekondata mis-Sindku, qabel unanimament li l-ikel ghal dan ir-riceviment
jigi ordnat minghand Baron Confectionery.

498.4.6 Is-Sindku informa lill-Kunsillieri dwar iz-Zjara tad-delegazzjoni Germaniza li
ser izzur Haz-Zabbar ghal zmien il-festa.

498.4.7 Is-Sur Brian Spiteri nforma lill-Kunsill illi nhar is-Sibt 25 t’Awwissu 2018 fit-
7.45 ta’ filghaxija, 1-Ghaqda Madonna tal-Grazzja Banda San Mikiel kienu ser
jorganizzaw Esebizzjoni Nazzjonali tal-Briju u 1-Armar u li ghalih kienet ser
tattendi I-Ec¢cellenza Taghha I-President Marie Louise Coleiro Preca.

651

Minuti tal-laqghat tas-seba’ Kunsill



498.4.8 Is-Sindku nforma lill-Kunsill illi fil-21 t’Awwissu 2018 kienet ser issir 1-
inawgurazzjoni tar-restawr tal-kwadru titulari inkurunat tal-Madonna tal-Grazzja.

498.4.9 Is-Sindku qal illi 1-Kunsill kien ir¢ieva stedina minghand il-Kumitat tal-Klabb
tal-Boc¢i ghal riceviment li ser isir nhar il-Erbgha 22 t” Awwissu 2018 fis-7.00 ta’
filghaxija fl-okkazjoni tar-rebh tal-kampjonat 2017-2018.

498.5 Aggudikazzjoni ta’ kuntratti
o Offerti ghas-servizz ta’ knis u qtugh ta’ haxix b’mod li jithares I-
ambjent (ZLC 1/2018)

498.5.1 Inqara r-rapport li thejja mill-Bord ta’ Evalwazzjoni tal-Kunsill dwar l-offerti li
gew sottomessi ghas-servizz ta’ knis u qtugh ta’ haxix b’mod li jithares 1-ambjent
(ZLC 1/2018). Fid-decizjoni tieghu 1-Bord ikkonkluda 1i hadd mill-operaturi
ekonomic¢i li ppartecipaw f’din is-sejha ma kienu jikkwalifikaw. L-Agent
Segretarju Ezekuttiv qal illi kienu gew sottomessi sitt offerti; erba’ operaturi
ekonomici kienu overbudget u zewg operaturi ekonomi¢i ma kienux konformi
mar-rekwiziti tal-kuntratt.  Fuq proposta tas-Sur Roderick Vella li giet
issekondata mis-Sur Joseph Agius, il-Kunsill approva r-rakkomandazzjoni tal-
Kumitat t’Evalwazzjoni u talab 1i jitkompla I-process sabiex din id-dec¢izjoni tigi
komunikata lill-offerenti involuti permezz tal-Electronic Public Procurement
System.

498.5.2 Fuq proposta tas-Sur Joseph Vella li giet issekondata mis-Sur Roderick Vella,
il-Kunsill gabel unanimament li tinhareg b’urgenza sejha ghall-offerti tal-kuntratt
ghas-servizz ta’ knis u qtugh ta’ haxix f’toroq urbani b’mod li jithares l-ambjent
(ZLC 8/2018), u tkun miftuha ghal perjodu ta’ hmistax-il gurnata.

498.5.3 Is-Sindku tkellem dwar diversi Imenti li 1-Kunsill kien ged jir¢ievi mir-residenti
dwar is-Sur Ronald Bezzina, il-kuntrattur responsabbli mill-knis u l-qtugh ta’
haxix (ZLC 4/2014). Is-Sindku qgal illi t-tindif ta’ toroq ma kienx ged isir b’mod
regolari u li f'uhud mit-toroq il-knis u I-qtugh ta’ haxix kien ged isir biss wara li 1-
Kunsill ikun ressaq l-ilment tar-residenti lill-kuntrattur.

498.5.4 Is-Sindku qgal ukoll illi minkejja li fil-passat is-Sur Ronald Bezzina kien inghata
default notice, is-servizz xorta ma kienx qieghed ikun dak mixtieq.

498.5.5 Is-Sindku nforma lill-Kunsill illi s-Sur David Grech kien lest 1i joffri s-servizz
ta’ knis u qtugh ta’ haxix ghall-prezz ta’ €4,950, eskluz il-vat, fix-xahar sakemm
jintemm il-process tal-offerti ghas-servizz ta’ knis u qtugh ta’ haxix f’toroq urbani
b’mod 1i jithares l-ambjent (ZLC 8/2018). Fuq proposta tas-Sindku 1i giet
issekondata mis-Sur Joseph Buttigieg, il-Kunsill qabel unanimament li s-servizz
ta’ knis u 1-qtugh ta’ haxix jibda jsir mis-Sur David Grech.

498.5.6 Fuq proposta tas-Sindku li giet issekondata mill-Vi¢i-Sindku, il-Kunsill gabel
unanimament li jitlob l-approvazzjoni tad-Dipartiment ghall-Gvern Lokali skond

il-linji gwida 3.5 biex sakemm jitlesta I-process tal-offerti tal-kuntratt ghas-
servizz ta’ knis u qtugh ta’ haxix f’toroq urbani b’mod li jithares l-ambjent (ZLC
8/2018), il-Kunsill jinghata koncessjoni sabiex jaghti direct order ghal erba’ xhur
konsekuttivi lis-Sur David Grech ghall-prezz ta’ €4,950 eskluz il-vat fix-xahar.

498.6  Decizjonijiet dwar il-kuntratti;
o Kuntratt ghas-servizz tal-gbir ta’ skart goff (ZLC 3/2017)

498.6.1 L-Agent Segretarju Ezekuttiv nforma lill-Kunsill Ii 1-kuntratt (ZLC 3/2017) 11 1-
Kunsill ghandu ghas-servizz ta’ gbir ta’ skart goff mas-Sur Ronald Bezzina kien
ser jaghlaq flI-20 t’Ottubru 2018 u 1-Kunsill irid jiddec¢iedi jekk igedditx dan il-
kuntratt ghal sena ohra jew le. Fuq proposta tas-Sinjura Anna Calleja i giet
issekondata mis-Sur Joseph Buttigieg, il-Kunsill gabel unanimament li dan il-
kuntratt jigi mgedded ghal sena addizzjonali taht l-istess rati u kundizzjonijiet.

o Resurfacing ta’ Triq Has-Sajjied taht mizura 4.3 tal-Fond Agrikolu
Ewropew ghall-Izvilupp Rurali (ZLC 6/2018)

498.6.2 L-Agent Segretarju Ezekuttiv informa lill-Kunsill illi I-kuntrattur Dimbros
Limited, 1i kien inghata l-kuntratt ghar-resurfacing ta’ Triq Has-Sajjied taht
mizura 4.3 tal-Fond Agrikolu Ewropew ghall-Izvilupp Rurali (ZLC 6/2018),
naqas milli jipprezenta l-garanzija bankarja, il-polza ta’ assigurazzjoni, kif ukoll
milli jiffirma I-kuntratt. Dan minkejja li l-ittra ta’ ac¢cettazzjoni ilha li ntbghatet
lilu mill-20 Gunju 2018 u wara din id-data saru diversi tentattivi ohra biex jigi
ffirmat il-kuntratt.

498.6.3 Fuq proposta tas-Sindku li giet issekondata mis-Sur Joseph Vella, il-Kunsill
qabel unanimament li I-kuntratt jinghata lil Road Maintenance Limited li kien
ghamel l-offerta ta’ €185,209 eskluz il-vat u li kien l-operatur ekonomiku li
ghamel l-orhos offerta wara dik minghand Dimbros Limited.

498.6.4 Is-Sindku rrefera ghall-mizura 4.3 tal-Fond Agrikolu Ewropew ghall-1zvilupp
Rurali (ZLC 6/2018) u qal illi 1-Kunsill kien ser jitlob lill-EAFRD estenzjoni
ghall-completion date sabiex ix-xoghol ta’ resurfacing ta’ Triq Has-Sajjied jitlesta
£ Ottubru 2018.

e Servizz ta’ Tindif ta’ Toroq mhux Urbani (ZLC 5/2015)

498.6.5 L-Agent Segretarju Ezekuttiv informa lill-Kunsill 1i 1-kuntratt ghas-servizz ta’
tindif ta’ toroq mhux urbani li ghandu mas-Sinjura Vincenza Camilleri kien skada
u qal illi dan il-kuntratt ma jistax jerga’ jigi mgedded ghal sena ohra. Fuq
proposta tas-Sindku 1i giet issekondata mis-Sur Brian Spiteri, il-Kunsill gabel
unanimament li ma johrogx sejha gdida ghall-offerti u minflok tingieb stima gabel
ma jsir it-tindif.

498.6.6 Is-Sur Joseph Bonnici semma I-htiega li titnaddaf Triq il-Foss peress illi kien
hemm hafna haxix hazin.

498.7 Kunsiderazzjoni u Approvazzjoni tal-iskeda ta’ pagamenti

498.7.1 L-Agent Segretarju Ezekuttiv ressaq ghall-approvazzjoni tal-Kunsill l-iskeda
tal-hlasijiet ghall-perjodu mill-24 ta’ Lulju, 2018 sal-20 t’Awwissu 2018 li kien
jammonta ghal €102,053.86. Dan gie approvat unanimament fuq proposta tas-Sur
Brian Spiteri li giet issekondata mis-Sur Joseph Vella.

498.7.2 Fuq proposta tas-Sindku li giet issekondata mis-Sur Brian Spiteri, il-Kunsill
approva unanimament il-petty cash ghax-xahar ta’ Lulju li kien jammonta ghal
€56.65.

498.8 Twegibiet ghall-Mistoqsijiet tal-Kunsillieri

498.8.1 Is-Sur Joseph Vella ressaq ilment li kien ir¢ieva minghand ir-residenti fi Triq
San Anard u talab biex terga’ titwahhal it-tabella sabiex ma jghaddux ingenji kbar
minn Triq San Anard peress illi din it-tabella kienet inqalghet.

498.8.2 Is-Sur Joseph Vella qal illi r-road hump i Triq San Anard kienet inkisret u talab
sabiex issir bit-tarmac minflok tal-lakstu.

498.8.3 Is-Sur Joseph Vella semma I-htiega li jsir xoghol ta’ manutenzjoni fuq diversi
bankini u talab lis-Sindku jinforma lill-Kunsill dwar kif kien qed jitqassam ix-
xoghol. Is-Sindku qgal illi meta jidhol ilment relatat mal-bankini il-haddiem tal-
Kunsill kien imur jiehu r-ritratti tal-bankina. F’kaz li 1-bankina ma tkunx kbira il-
manutenzjoni kienet ged issir bil-haddiema tal-Kunsill, il-kumplament kienu qed
isiru mill-kuntrattur responsabbli mill-manutenzjoni ta’ toroq. Is-Sindku zied
jghid illi kien hemm xoghol ta’ manutenzjoni ta’ bankini li kienu ser isiru mill-
haddiema tal-Works Division u 1-Kunsill kien ser ihallas tal-materjal biss.

498.8.4 Is-Sur Joseph Vella talab biex il-Kunsill jikteb formalment lill-Awtoritajiet
konc¢ernati dwar id-dar li hemm f* Misrah San Nikola peress illi waslet biex
tiggarraf. I1-Vici-Sindku qal illi din iz-Zona kienet ser tibda tigi frekwentata aktar
ta’ spiss minhabba l-progett ta’ tisbih li ser isir mill-Kunsill.

498.8.5 Is-Sur Roderick Vella qal illi fi Triq Villabate, fl-ghalqa li hemm faccata ta’
Dave’s Supermarket, kien hemm hafna grieden. Is-Sur Vella talab sabiex il-
Kunsill jghaddi dan l-ilment lid-Dipartiment tas-Sanita.

498.8.6 Is-Sur Joseph Buttigieg qal illi kien deher avviz f’gurnal lokali dwar talba ghal
zvilupp fi Triq tal-Labour. Is-Sur Buttigieg talab sabiex il-Kunsill joggezzjona
ghal dan l-izvilupp. Is-Sindku qal illi t-talba ma kinitx saret sabiex isir zvilupp
izda sabiex issir revizjoni tad-development zone.

498.8.7 Is-Sindku nforma lill-Kunsill illi kienet saret applikazzjoni mal-Planning
Authority bin-numru PA 5917/18 sabiex fi Triq Villabate issir kostruzzjoni ta’
pompa tal-fjuwil flimkien ma’ diversi facilitajiet ohra relatati. Fuq proposta tas-
Sindku li giet issekondata mis-Sur Roderick Vella, il-Kunsill gabel unanimament
li joggezzjona mal-Planning Authority ghal dan il-progett propost fi Triq
Villabate.

498.8.8 Is-Sur Joseph Buttigieg talab sabiex isir traffic management fl-inhawi ta’ Triq
Leli Tabone, Triq Spadaro, Triq il-Marlo¢¢ u I-madwar.

498.8.9 Is-Sur Joseph Buttigieg qal illi kienu qed jidhlu vetturi kbar fi Triq Santa
Duminka u dan kien gieghed johloq problema peress illi din il-parti tat-triq ma
tiflahx vetturi kbar. Is-Sur Buttigieg talab sabiex il-Kunsill jikteb lill-kumpanija
LESA biex f’din it-triq isir infurzar lokali.

498.8.10 Is-Sur Joseph Buttigieg talab sabiex isir xoghol ta’ manutenzjoni fuq il-bankina
fi Triq i1l-Kbira, fil-parti 11 taghti ghal Misrah is-Sliem.

498.8.11 Is-Sinjura Anna Calleja talbet sabiex jitwahhlu slow signs fil-parti ta’ isfel ta’
Triq il-Kunvent.

480.9.2 Is-Sinjura Anna Calleja talbet sabiex tintbghat ittra lir-residenti ta’ Triq I-Iskola,
Triq Santa Tereza u l-madwar sabiex ma johorgux il-borza s-sewda tal-iskart
minn filghaxija. Is-Sinjura Calleja galet ukoll illi hemm xi residenti 1i qed
johorgu l-iskart goff matul il-gurnata tal-Hadd. Is-Sinjura Calleja talbet biex
jintbghat ukoll kennies sabiex jiknes dawn it-toroq.

498.8.12 Is-Sinjura Anna Calleja semmiet il-htiega li tittella’ kampanja edukattiva favur
l-ambjent.

498.8.13 Is-Sur Joseph Agius qal illi xi operaturi ta’ negozji fi Triq is-Santwarju mhux
qed johorgu I-boroz tal-iskart fil-hin.

498.8.14 Is-Sur Joseph Agius talab sabiex il-Kunsill jikteb lis-Supretendent tal-Pulizija u
jitlob 1i jintbghatu 1-pulizija tad-distrett iktar ta’ spiss biex jaghmlu ronda f'Haz-
Zabbar sabiex b’hekk jonqos ir-rimi ta’ skart f’Haz-Zabbar.

498.8.15 Is-Sur Joseph Agius rega’ semma l-htiega 1i jinghata wic¢ gdid fi Trejqet San
Gorg Preca u talab biex ghalissa jsir patching fit-triq peress illi kienet mimlija
hofor perikoluzi. Is-Sindku qal illi l-manutenzjoni tat-toroq waqghu taht ir-
responsabbilta’ tal-Agenzija tat-Toroq.

498.8.16 Is-Sur Joseph Agius irrefera ghall-korrispondenza mibghuta mid-Dipartiment
ghall-Gvern Lokali dwar talba sabiex jintbghatu d-dettalji tal-kuntratturi li hemm
mal-Kunsilli Lokali, u qal illi 1-Asso¢jazzjoni tal-Kunsilli Lokali ma taqgbilx li
ghandha tinghata din l-informazzjoni minhabba diversi ragunijiet. Is-Sur Agius

talab sabiex il-Kunsill ma jghaddix id-dettalji tal-kuntratturi lid-Dipartiment. L-
Agent Segretarju EZekuttiv informa lill-Kunsill illi din I-informazzjoni diga kienet
giet moghddija lid-Dipartiment ghall-Gvern Lokali.

498.8.17 Is-Sur John J Pace talab sabiex titnehha s-central strip li hemm fi Triq il-
Vittorja. Is-Sur Pace qal illi Triq il-Vittorja hija one way u s-central strip kienet
qed isservi biss sabiex jitpoggew il-boroz tal-iskart. Is-Sur Joseph Buttigieg ma
qabilx mas-suggeriment tas-Sur John J Pace u qal illi s-central strip kienet qed
issolvi l-problema tal-ilma tax-xita minhabba l-gharar. Il-Vi¢i-Sindku qal illi jekk
titnehha s-central strip kien ser jinholoq periklu ghal min ikun ged jagsam minn
fuq iz-zebra crossing.

498.8.18 Is-Sur Roderick Vella ssuggerixxa sabiex issir bankina minflok is-central strip
li hemm fi Triq il-Vittorja. Is-Sur Joseph Bonnici talab sabiex il-bankina issir
b’tali mod li I-vetturi ma jkunux jistghu jitilghu jipparkjaw fuq il-bankina.

498.9 Mozzjonijiet; u

498.9.1 Ma kienx hemm mozzjonijiet bil-miktub.

498.10 Tmiem tal-laqgha u data tas-seduta li jmiss

497.10.2 Il-laggha spiccat fis-7.15 ta’ filghaxija.

IFFIRMATA
Ranier Busuttil
Agent Segretarju Ezekuttiv

Dawn il-minuti gew approvati f1-499 laqgha li saret nhar it-Tnejn 24 ta’ Settembru, 2018.

IFFIRMATA
Marc Vella Bonnici
Sindku

